
Prishtinë, 28.12.2023 
              Kodi i ZRRE‐së: V_1809_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2460_11_23 i dt.10.11.2023; 

− Kundërshtimi i KESCO-s i datës 13.12.2023. 

në seancën e mbajtur më datë 28.12.2023 nxori këtë: 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin A.A (parashtruesi 
i ankesës: H.G)  nga komuna e Prishtinës, si e pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2460_11_23 i dt.10.11.2023. 

 

A r s y e t i m 

Departamenti për Mbrojtjen e Konsumatorëve në ZRrE, me datë 10.11.2023 ka marrë Vendim me nr. 
ZRRE/DMK_V_2460_11_23 me të cilin e ka aprovuar ankesën e konsumatorit, me të cilën ankesë e ka 
kontestuar përgjigjën e KESCO-s – Divizioni i Furnizimit – Departamenti për Konsumatorë të datës 
23.12.2019 lidhur me kontestimin e borxhit të energjisë elektrike sipas kontratës për shitblerje të 
patundshmërisë dhe nënshkrimin e kontratës se re per furnizim. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se blerësi i ri ne kete rast H.G me rastin e blerjes se pronës ka bartur te drejtat dhe 

detyrimet per pronën te cilën ka ekzistuar borxh i energjisë elektrike e rregulluar me ligjin 

Nr.04/L-077 per Marrëdhëniet e Detyrimeve;   

- Apeluesi KESCO kërkon nga Bordi i ZRRE-së që të pezullojë vendimin e DMK-së 

ZRRE/DMK_V_2460_11_23 i dt.10.11.2023 për konsumatorin H.G. 

Bordi i Zyrës së Rregullatorit për Energji në mbledhjen e mbajtur me datë 28.12.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin se faturimi i konsumatorit dhe borxhi i mbledhur deri ne 28.04.2016 i takon te 
paguaj blerësi i pronës H.G sipas kontratës mbi shitblerjen e pronës, Bordi pas shqyrtimit të të gjitha 
provave dhe shkresave si: Kontratën per shitblerjen e pronës nr. OPR.nr.8509/16 Ref.nr.1742/16 datë 
28.04.2016 dhe vendimi i HABITAT HPCC/D/99/2003/C datë 12.12.2003; Ankesa e konsumatorit ne 
KESCO datë 11.10.2019; Përgjigja e KESCO-s datë datës datës 23.12.2019; Ankesa e konsumatorit në 
DMK të ZRRE-së  datë 15.06.2019; Vendimi i DMK-së ZRRE/DMK_V_2460_11_23 i 
dt.10.11.2023;Transaksionet e konsumatorit; Rrjedha e energjisë elektrike si dhe listat e leximi gjeti se 
pretendimi i KESCO-s nuk është i saktë, andaj nuk ka dyshime që vendimi i marrë nga DMK-ja është 
vendim i drejtë dhe i ligjshëm. 

ZRrE ka vërejtur se, Parashtruesi i ankesës Hebib Geci ka ofruar kontratën per shitblerjen e pronës nr. 
OPR.nr.8509/16 Ref.nr.1742/16 lidhur në mes të D.V.P - shitësi, dhe H.G -blerësi të datës 28.04.2016, 
me të cilën objekt i shitjes është paluejtshmëria  me numër te njësisë kadastrale P-719114059-02302-
48. me sipërfaqe te përgjithshme 88m2 dhe lloji i shfrytëzimit aktual është tokë ndërtimore- shtëpi me 
oborr, vendi i quajtur “Per mbi Kishe” Zona Kadastrale Prishtinë. Parashtruesi i ankesës po ashtu ka 
ofruar dokumentin me te cilin vërtetohet se me datë 12 dhjetor 2003 Bosiljka Petkovic ka bere kërkesë 
zyrtare ne Agjencinë per Prona(ish HABITAT) kundër Mehmet Avdyli per lirimin e pronës. Bazuar ne 
vendimin e lëshuar me numër DS003654 vërtetohet se te njëjtës i është vërtetuar e drejta per kthimin 
e pronës si dhe është kërkuar nga  i akuzuari apo edhe cilado qe është e vendosur ne pronë ta lëshoj 
te njëjtën brenda afatit 30 ditor. Parashtruesi i ankesës po ashtu ka ofruar Certifikatën e pronës per 
njësinë Kadastrale P-719114059-02302-48 me te cilën vërtetohet se bashkëpronar te pronës se 
tanishme janë: D.H.G dhe B.D.A.  
 
Me datë 11.10.2019 H.G ka bere kërkesë ne KESCO qe te behet ndërrimi i emrit ne shifrën DPR-29892 
si dhe te behet kontratë të re per furnizim me energji elektrike ne emër te tij duke marr per bazë 
kontratën per shitblerjen e patundshmërisë si dhe qe borxhi i papaguar është në emër të A.A. Me datë 
23.12.2019 Departamenti për Konsumator në KESCO iu është përgjigjur konsumatorit duke thekson se 
parashtruesi i ankesës  ne rastin e shitblerjes se pasurisë se paluajtshme, është njëkohësisht edhe 
bartës i te gjitha te drejtave dhe detyrimeve per pronën ne te cilën ka ekzistuar borxhi per energjinë e 
shpenzuar. Nder te tjera KESCO ka theksuar qe ne momentin e pranimit te ankesës nuk ka pranuar 
asnjë dokument zyrtar nga institucionet përkatëse shtetërore qe dëshmon se A.V ka qene uzurpator 
ne pronën ne fjale. Gjithashtu borxhi total me date 20.12.2019 ne këtë llogari është 13,415.28€. Nder 
te tjera Departamenti per shërbime me konsumatorë thekson se duke marre parasysh qe borxhi ndaj 
KEDS/KESCO ne ketë llogari është 4,236.24€, ka sugjeruar  qe blerësi i ri te marre përsipër detyrimet 
ne këtë prone per këtë periudhe me qellim te procedimit te lendes ne emër te tij. 
 
Bordi i ZRRE ka ka analizuar transaksionet e konsumatorit dhe rrjedhës së energjisë elektrike të shifrës 
DPR – 29892 e cila evidentohet në emër të konsumatorit A.A dhe ka vërejtur se kjo pikë matëse është 
duke u faturuar nga periudha 08/2002 e tutje. Ne periudha te ndryshme është faturuar me shpenzime 
kurse ne disa vetëm me taksa. Nga analiza e bërë transaksioneve të konsumatorit shihet se borxhi i 
energjisë elektrike deri në periudhën e muajit 28.04.2016 ka qenë 13,444.22€. Mbështetur ne nenin 5 
paragrafi 1 nën paragrafi 1.5 të Rregullës për kushtet e përgjithshme të furnizimit me energji 
theksohet: “konsumatorët kanë obligimin që të paguajnë për energjinë e shfrytëzuar, sipas kontratës 
për Furnizim me Energji të lidhur me Furnizuesin e Energjisë, si dhe për tarifat për shfrytëzim të sistemit 
të miratuara nga ZRRE‐ja”.Gjithashtu neni 5 paragrafi 2 nën-paragrafi 2.4 të Rregullës për kushtet e 
përgjithshme të furnizimit me energji theksohet: “furnizuesi duhet të faturojë dhe të arkëtojë (mbledh) 
pagesat prej konsumatorëve, andaj në ketë rast në atë periudhë KEK nuk ka vepruar konform kësaj 
dispozite pasi që nuk kanë arrit të inkasojnë borxhin e krijuar ashtu siç përcaktohet me ketë rregull”.  

Bordi i ZRRE pasi analizoi të gjitha shkresat e lëndës të lëshuara nga ana e KESCO-s dhe konsumatorit, 
Kontratën per shitblerjen e pronës nr. OPR.nr.8509/16 Ref.nr.1742/16 datë 28.04.2016, konstaton se 
parashtruesi i ankesës H.G është pronar legjitim i patundshmërisë nga data 28.04.2016. Bordi i ZRRE 
vjen në përfundim se KESCO në momentin kur e detyron konsumatorin për pagesën e borxhit të 
energjisë elektrike deri ne periudhën 28.04.2016 ka rënë në kundërshtim me ligjet dhe rregullat në 
fuqi, pasi që ketë borxh KEK e tani KESCO është dashtë ta inkasoi nga personat të cilët e kanë bërë 
shpenzimin e energjisë elektrike, e jo nga personat të cilët nuk e kanë krijuar. Edhe në rast të 
pamundësisë së inkasimit të rregullt të këtij borxhi KEK dhe KESCO ka mund ta kërkoi borxhin edhe 
përmes procedurës gjyqësore. Andaj ZRRE konstaton se KESCO duhet që konsumatorin me shifër DPR 
– 29892 ta shkarkojë nga borxhi i energjisë elektrike deri në periudhën kohore 28.04.2016, i cili borxh 
është krijuar si rezultat i mos pagesave të energjisë elektrike nga personat tjerë para blerësit, si dhe 
borxhin e krijuar në këtë shifër deri në periudhën 28.04.2016 KESCO duhet ta kërkoi përmes 
procedurës gjyqësore nga personat që e kanë krijuar. Gjithashtu Bordi në ZRRE konstaton se KESCO 
duhet të bëjë edhe ndërrimin e emrit të shifrës DPR – 29892 nga A.A në pronarin e ri H.G.   
                                                                                                                                                                                                                                                                                                         
Bordi i ZRrE, gjithashtu ka konstatuar se i licencuari KESCO në ankesën e tij nuk ka ofruar asnjë provë 
bindëse për të vërtetuar faktin se vendimi i DMK-së si organ i shkallës së parë nuk është vendim i drejtë 
dhe i bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës 
së parë në mënyrë të përgjithësuar, pa ofruar prova të arsyeshme.  
 
Bordi i ZRRE-së në mbledhjen e mbajtur me datë 28.12.2023 pas analizimit të gjithë asaj që u theksua 

më lartë, e ne veçanti rrjedhën e energjisë elektrik dhe listat e leximit si dhe Rregullën per Kushtet e 

Përgjithshme te Furnizimit me Energji ka vendosur si në dispozitivin e këtij vendimi. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

Bordi i ZRRE‐së: 
 

        _______________________ 
Ymer Fejzullahu, Kryesues  

 
_______________________ 
Lutfije Dervishi, anëtare 
 
_______________________ 
Gani Buçaj, anëtar 
 

_______________________ 

Arta Isufi, Anëtare 

_______________________ 

Adnan Preniqi, Anëtar 

 

 

 

Vendimi u dërgohet: 

 KESCO-s,  

 Konsumatorit A.A(parashtruesi: H.G)dhe 

 Arkivit të ZRRE-së. 
 

 


